
Tutu N1 Tiaa Santiago nuu
Nehivi xi Dios

1'Yuhu ndui Santiago, iin ana xinucudchi nuu
Yua-nda Dios xi nuu Stoho-nda Jesucristu, (te tiai
tutu yohd) nuu nsidaa mii-nsid necuachi nduu
descendencia Xi nsi-uxin ul déhe yohotéhe-nda Is-
rael, doco vichi inicutu fiuhivi sani xitia-nsia. Yuhu
casahui xi nsidaa-nsia.

2 Néni, xifiuhu cudii ini-nda na ydha-nda nsi-
danuu clase tnundoho. 3Vachiiin tnundoho, prueba
ndud a ndisa xinindisa vii-ndaya, & coo. Te cu-
naha-nsia, divi saha tnundoho ma vatuni cutuha
stnd-nda quidandee ini-nda. 4 Nayucandua, iin-ni
ni quidadndéé ini-nda ducan decuéndé nihi-nda
vatuni cundee ini-nda saha ndéni ifiaha ni cui,
dandu cunduu ndisa-nda nehivi ii ini-xi nacua
cuni-ya cunduu-nda, te ma quiddmdani ga ni-iin
fa-vaha nuu anima-nda.

Nansa nihi-nda cunchichi ndisa-nda quida Dios

5 Cunaha-nsid, nu co-cundda ini-nda nansa
quida-nda, dandu ni cacan tahvi-nda nuu Dios, te
ducan cundaa vaha ini-nda sahama, vachi mii-ya,
sdhatahvi-yandd fia-ndud xifiuhu, ma dihndia-ya,
te ma cdnahad-ya xi-nda. 6 Doco ni cunindisa
vaha-nda, te masa nacani ini-nda a jaan, 0 a coo,
vachi nu ducan, dandu cunduama na ian quida
técull mar, yoho te yucan ndiachi-té quida tachi.
7 Te nu divi ducdn quidd stnd ndohd, dandu
masa clnihnu ini-nda nihitahvi-nda ni-ifidha nuu
Stoho-nda Sefior. 8 Vachi nehivi ma-iin-ni nihnu

ini-Xi, ma nunca saa-né cutuha-ne quida vii-né
nacua ndid ica-né.

9 Nanl, nu nécuachi ndahvi nduu-nda, dandu
Xifiuhu cudil ini-nda, vachi cunaha-nsia, nuu
mii-yd sani nana ducun-nda. 10 Doco nu néhivi
cuica nduu-nda, te saa-nda yaha ndahvi-nda,
dandu vatuni cudil stnd ini-nda sahajan, vachi
necuachl cuica, ma uhi ndafiuhu yachi-né na ian
cuu xi ita cand yucu id campu. 11 Vachi nu sani
Xinu fuerte or4, te ni cuhihni, dandu ichi yucu ma,
te ndahva ita-fia, ma vico ga ia-ya. Pues ducan ia
stnd x1 iin nécuachi cuica, icimi-né ndafiuhu yachi
stna-ne mahi chuun xi-ne.

Nansa xifiuhu quida-nda na ydha-nda tniindoho

12 Nansicdhdn-ndd nu ni quidandéé ini-nda
na yadha-nda tnundoho, vachi nu ducan, dandu
icimi-ndd ndee vaha-nda nuu Dios, te nihi
stnd-nda iin fia-vaha ndiaha xi-nda nuu-y4, divi
fia-cutiacu-nda nicanicuahan, vachi fia-jaan ndua
sanl quida-ya comprometer xi nsidaa nehivi cuu
ini-xi saha-ya.

13 Doco nu xiho iin néhivi quida-ne iin
na-cé-ndiaa, dandu masa cachi-né Dios daxiho
xi-né. Co00, vachi Dios, ma cui xiho-ya quida-ya
fa-co-ndiad, ni co-daxiho stna-ya ni-iin nehivi
quida-ne ducdn. 14 Cunaha-nsid, cuisi-ni ini
anima mii-nda xtho quini-nda ducdn, te fia-jaan
ndud ditd xi-nda fa-cuni-nda quida quini-nda.
15 Daani, nud ducdn xiho-nda quida-nda, dandu
después saa stnd-nda quida ndisa-nda iin cuachi
ma. Doco ¢indu fin cucumi cuachi ma? Cuisi
fa-cahni dahudn-ndé. 16 Nayucandud, (cachi

xXi-nsid), fiani mani, masa nunca cuaha-nda datucu
ni-iin nehivi-ndo.

17 (Cunaha-nsia), nuu Yua-nda Dios i4 ansivi
quixi nsidaa fa-vaha nuu-nda, vachi nsidaa
na-ndiaha nihitahvi-nda, divi nuu mii-ya quixa.
Te chicd datnuu-ya (saxinitnuni-nda) nuu
nsidaa fia-tnuu id ansivi. Doco mii-ya ni-iyuhu
co-dama-ya (nahi ora), vachi ord, xica-ya, te ia
condahvi-ya, doco Dios, c06, ma ddma-ya. 18 Te
ni chitnuni stnd ini-ya fid-cunini-nda palabra
ndacuisi xi-ya saha-fia ducan saa-nda cunduu-nda
déhe ndisa-ya; dandu nuu nsidanicuu fia-ndua ni
quidavaha-ya, ndoh6 cunduu-nda ana chica cudil
ini-ya saha-xi na iin primicia ndiaha.

19 Naylcandud, siempre xifiuhu cundoo tiha-nda
cunini vaha-nda saha ifaha, te madia cahan
yachi-nda, te menos masa cuida yachl ini-nda, fiani
mani. 20 Vachi nu ni cuida ini-nda saha ifiaha, ma
chindédmando6 quida vii-nda nacua cuni Yua-nda
Dios. 21 Nayucandud, ni nic66 dahuun-nda nsidaa
Na-id quini, xi nsidaa stnd Ha-co-ndiaa ia gua
fuhivi yoho, te ni masa nducuéhé stnd-nda; coo.
[in-ni ni cunini-ndd palabra ndiaha xi-ya ni
chifivhu-ya ini anima-nda, vachi saha palabra
11 ma vatuni cacu-nda.

22 Doco madi cunini uun-nda palabra ma.
Xifiuhu fia-quida ndisa stna-ndafid cumplir, vachi
nu cood, dandu cuisi-ni na-dandahvi-nda mii-nda
ndud. 23 (Uun-ni qued) nu inini-ndd palabra
i ma, te co-quida-nda na-ndud cachd’, vachi
ducdn queama na ian indéhe-nda nuu-nda nuu
iin yutatd, 24 te xini-nda nansa id-nda, doco nu
sanl quee-nda cuahan-nda, dandu nandodé-nda

nansaia nuu-nda. 25Doco nu inini vii-nda fia-ndua
cachileyndiaha xi-y4, te c0-ndndodo-ndafid, iin-ni
nchicun-ndafa, dandisa, icimi-nda nihitdhvi-nda
gracia na-chindee xi-nda. Te divi ley ma ndua
tava xi-nda libre (nuu cuachi-nda).

Nansa xifiuhu quida-nda nu cahvi ndisa-nda
mii-yd nacua ndid ica-nda

26 Dava nehivi, tuxi ini-ne nchicun vii-né religion
xi-ne, doco tuha stnd-né canaha ndevaha-ne.
Cunaha-nsid, uun-ni queama saha religion xi-ne,
cuisi dandahvi uun-ne mii-né. 27 Vachi nu
cuni-nda cunucuachi ndisa-nda nuu Dios, dandu
Xifiuhu chindee-nda penchi ndahvi, xi nécuachi
cuaan ndahvi, te cundiaa-nda mii-nda saha-fia
masa dasivi-nda mii-nda xi chuun siquini ia fiuhivi
yoho, dandu fa-jaan ndisa cunduu iin religion
vaha nuu Yua-nda Dios.

2

Masa cdhichi ini-nda Aanitnaha-nda

1 Ndni, masa cdhichi ini-nda ni-iin neéhivi,
vachi néhivl Xinindisd-xi Stoho-nda Jesucristu
nduu-nda, te ndiaha g4 mii-yd. 2 Ni cachi-nda
ni saa iin néhivl ndixi vico lugar ndé nataca-nda
cahvi-nda mii-yd, te fivhu stnd iin anillu oro
dinindaha-né. Daani, ni cachi-nda ni saa stna iin
necuachi ndahvi yucén, te ndahvi ga ndixi-né.
34 Doco nu madi iin-ni quiddfidhu-ndd ndui
necuachima, ma vaha. Masa quidafiuhu-nda (cuisi)
necuachi ndixi vii, te cachi-nda xi-né: “Yoh6 coo-ni
iin lugar vii”, te nécuachi ndahvi ma, coo, cutu
cachi-nda xi-né: “Jaan cuiin-ni”, te 0: “Yoho coo-ni

fuhu”, vachi fa-jaan ndud sani cahichi ini-nda
nécuachima.

5 Cunini vaha-nsia palabra yohd, fiani mani.
Mate iyuhu icumi nécuachi ndahvi fiuhivi yoho,
doco jamdadi mii-né nduu ana (chicd) sani nacaxin
Dios fia-nihitahvi-né cunindisa-né mii-ya, te divi
fe xi-ne nduu fa-cuica-né? Daani, después saa
stnd-né cundoo-ne fiuhivi 1i xi-ya, vachi ducan
sanl quida-ya comprometer xi nsidaa ana cuu
ini-xi saha-yd. 6 Doco mii-nsia, (ndahvi-nsia),
vachi cahichi ini-nsia necuachi ndahvi. ;Amadi
nécuachi cuica nduud nécuachi sahnindahvi xi-nsia,
te sanicuachi stna-né saha-nsia? 7 ¢Amadi divi
stna-né cahan quini gud diqui quivi ndiaha-ya, divi
quivi nl ndacucahan-nda (na hora ni quihvi-nda
ichi-ya)?

8 Pues nu cuni-nda quida vii-nda, dandu xifiuhu
quida ndisa-nda cumplir nacua cachi ley ii ni
saha mii-yd ana cusahn nuu-nda. Doho cachi
tutu nduu ley ma: “Nacua cuu ini-ni saha mii-ni,
ducdn xifiuhu cuu stnd ini-ni saha Nanitnaha-ni”,
cachd’. 9 Doco nu chicd quidafithu-nda iin
nehivi nuu inga-né, dandu cuachi ndud, ia ndisa
falta xi-nda, cachi ley ma. 10Vachi cunaha-nsia,

nu ni chivaha vii-nda nsidanicuu fia-ndud cachi
ley i1 ma, te ia iin xaan ndé coénl quida-nda

cumplir, dandu queama na ian conl chivaha-nda
ni-ifaha, 11 vachi imindaa mii-ya ni saha xi nsi-
daa ley ma. Cunaha-nsia, iin ley xi-ya nduu
fa-masa cahan-nda xi inga ana c6-nduu nécuachi
vehe-nda. Daani cachi stnd-ya fia-masa cahni
stnaha-nda. Pues mate co-nchicun-nda inga
necuachi fiaha, doco sahni stnaha-nda, dandu

14 ndisa cuachi-nda nuu ley ma (mate ia iyuha
sani chivaha-nda). 12 Nayucandud, ndid ica-nda
cahan vil-nda, te quida vii stnd-nda. Vachi divi
nacua cachi ley ndiaha ni tava xi-nda libre, divi
sahdjan icimi ndundaa saha cuachi-nda. 13 Te nu
c6-indéhe ndahvi-nda fanitnaha-nda vichi, dandu
quivi ndundaa saha-nda, ma nihi-nda cundehe
ndahvi stnd-ya ndoh6. Doco nu sanl indehé
ndahvi stnaha-nda, dandu ma yudhi-nda quivi
ndundaa saha-nda.
Masa cdachi uun-nda xinindisd-ndda mii-ya

14N4ni, ;a cundidd ndisa fid-cachi-nda cahvi-nda
mii-ya te nu co-quida-nda obra? ¢A ndisa cacu
anima-nda nd ducan nduu modo cahvi-nda Dios?
15 Pues, ni cachi-nda ia iin flanitnaha-nda xihi vixin,
te co0 sicoto vaha xi-ne; te xihi stna-né doco,
vachi c00 ni-ifidha. 16 Daani, ni cachi-nda i stna
iin comparfieru-nda ni cachi xi nécuachi ndahvi
ma: “Vatuni cuhun-ni; ni sda-ni nadaa ini-ni, te
ni saa stna-ni chitu tixi-ni”, cachi-ne. Doco nu
c6-saha-ne necuachima ni-iin fia-cutiacu-né, amadi
uun-ni quedma. 17 Ducan stnd xi fid-cahvi-nda
mii-ya na coo obra xi-nda. Vachi nu ducén, dandu
naha xica co-cahvi ndisa-ndaya, vachi cutu mindaa
fia-jaan quida-nda.

18 Vihini cachi iin nehivi: “Dava-nda cuisi fe
xi-nda ia, te dava-nda, cuisi obra xi-nda ia”,
doco c00, vachi ¢nansa cui cundaa ini-nda cahvi
ndisa iin néhivi mii-ya na c00 obra xi-ne? Doco
nu id stnd obra quida-né, dandu vatuni cun-
daa ini-nda ndisa ia stna fe xi-ne. 19 Ndohd,
Xinindisd-nda fia-imindaa Dios i4, te ndiaha ga
id Na-xinindisa-ndd ducan. Doco cunaha-nsia,

décuéndeé stna fia-malu, indha stna-si imindaa-ya
ia, te quidi stna-si fia-yuhi-siya. 20 Ndahvi-nda,
te neciu-nda nu tuxi ini-nda cuisi fe xi-nda ndua
ndiad, te coo0 obra xi-nda. 2! Amadi indha-nsia
saha xii-nda Abraham nansa ni ndee vaha-ne
nuu Dios saha fia-ndua ni quida-ne, fia-ni ia-ne
dispuestu cuahatahvi-né mii-yd (déhe mani-né)
Isaac, (décuéndé sani chinduhu-néte) null mesa
il. 22 ;A xini-nsia nansa ni quida nécuachi yucan?
Ni cahvi-né Dios, te ni quida stna-ne cumplir
(la-ndud ni cachi-ya): fiayucandud, nduiajan ni
sacatnahda, te saha obra xi-ne ma ni saa-ne ni
cahvi vil ndisa-ne mii-ya. 23 Dandu ni cuu ndisa
fia-ndud cachi tutu ii ndé cachi palabra yohd: “Ni
xinindisa Abraham Dios, te ducan ni ndee vaha-ne
nuu-ya”. Decueéndé ni cachi stnd Dios amigo
xi-ya nduui Abraham ma. 24 Nayucandud, naha
Xicad, madi cuisi-ni fid-cahvi-ndaya ndua cuni-ya
saha-fid ndee vaha-nda nuu-yd. Cuni stna-ya
quida ndisa-nda cumplir nansa cachi-ya.

25 Inga casu nduu stnd nécuachi sanaha nani
Rahab. Iin necuachi fiaha cdnisa ia sahnu ini-xi
ni sanduu-ne, doco na ni casaa nécuachi (fiuu Is-
rael) fiuu-ne, ni quidafiuhu-né nécuachima, dandu
después ni danuhu-né nécuachima inga ichi. Pues
saha-Na ni quida-ne obra ma, fidyucandud ni ndee
vaha stnad-né nuu Dios. 26 Vachi nd cahvi-nda Dios,
doco c6-quida ndisa-nda fia-ndua cachi-ya, dandu
(ma chindéé) fe ma-ndoé. Na ian sani xiha ndua,
vachi c0d quida, na iin cuerpu nsii c00 ca anima-xi.

3

Cuidadu ni ctindoo-ndd saha fia-ndua cachi-nda

1 Chicd vaha masa cunduu cudha-nda nécuachil
chinadha (palabraii), fidni, vachi cunaha-nsia, chica
icumi-ya nandacan-ya cuenta nuu nsiuhu nécuachi
chindhd. 2 Nsidaa-nda, cuaha falta quida-nda. Te
ni ma tuha-nda cachi-nda ni-iin fna-c6-ndiaa,
dandu iin nehivi quida vii ndisa sanduu-nda, vachi
sani cutuha-nda cadi-nda nuu nsidaa fia-chicuéhe
vihini sdd-nda quida-nda. 3 Cundeheée-nda idu,
chicdd-nda frenu yuhu-si saha-fia cunini-sindo,
dandu vatuni cuitandoo-ndasi mate nahnu-si.
4 Stnd barcu, mate nahnu cuaha-nu, te ndee cana
tachi dandiachi xi-nuy, doco cuisi iin yutnu chipala
tii ndud dacaca-xi-nu cuhun-nda ndéni ni cui
cahan-nda. 5 Te divi ducén ia stna yuhu-nda. Tia,
doco cuaha ga chuun nahnu chifiaha. (Indha-nda),
cuisl iin Auhu tii cui dacuicun xi inicutu iin yucu
cahny, te coco nsidadma. 6 Te nacua quida fiuhu
ma, ducan quida stnd yuhu-nda: cuaha sastnuhu
chuun quini cdhan saha-xi. I4" nuu cuerpu xi-nda,
doco ma uhi dacunsida cuacha-ndd. Inii vida
xi-nda, ducan quida yuhu-nda, cuaha ga chuun
daquifiuha, te ¢indu divi niha” cachi quini gua'?
Pues divi nuu fia-malu.

7 Nsidanicuu clase quisi, vatuni ndumansu-si
quida néhivi, a ducdn nduu-si quisi yucu, 0
laa, 0 quisi cuati, o quisl mar, nsidanicuu
clase-si sanl nsidamansu neéehivi-si. 8 Doco
yuhu-nda, co00¢; tafaha ga cundee ni-iin nehivi
nua. Iin mal ndud; ma candisd dandacu-nda
nud. Na ian quida iin tatna dand, ducan quida
stnd', vachi chitud fia-c6-ndiad. 9 Xi yuhu-nda
naquimani-nda Yua-nda Dios, te después divi-nia
(vihini) canaha-nda xi fianitnaha-nda, mate nahi
mii-ya id stnd-né, vachi nacua id mii-ya, ducan

ni quidayucun stna-yandd. 10 Mismo yuhu-nda
sanl naquimani-nda mii-ya, te ni canaha stna-nda
(xi fanitnaha-nda). Pues cunaha-nsia, ma vaha
quida-nda ducdn, fidni. 11 Vachi iin té-doco, iin-ni
ndéa teécuii vaha, te 0 iin-ni ndéa técuii uha. 12 Te
0 iin yutnu, ¢a vatuni cucaa quisi vidi-nu nu diin
yutnu ndud-nu? C006. Ni ma cui cuadha stnd sihigu
nuu nducu yoho si-uva. Te lugar ndé cana teculi
uha, c6-cana stna teculi vaha.

Cuisi nehivi datnuu Dios saxinitnuni-xi ndutl
nehivi nchichi ndisa

13 ;A nchichi dava-nsia (cahan-nsia), te 0 sani
dacuaha stnd dava-nsia? Nu jaan, dandu Xifiuhu
cunihnu ndahvi stna ini-nsia, te quida-nsia
puru fia-1a vii, dandisa, saa cunaha xica nchichi
ndisa-nsia. 14 Doco nu tuha-nsia cumbidia cuaha
ini-nsia, 0 cuisi saha mii-nsid nacani ini-nsia,
dandu masa cachi ga-nsia nchichi-nsia, vachi
c6-ndud na-ndaa; tnuhu ndud. 15 Vachi modo
Xi-nsia ma, cé6-ndud nahi palabra nchichi vaxi
nuu mii-ya 14 ansivi. Vachi na cutu cdhan
nchichi-nda, te cé-quida vii-nda, dandu naha
Xica, cuisi fivhivi yoho vaxi palabra ma; dini
nehivi uln ni quea, te divi ia-malu ni chitnuni ini
xXan. 16 Vachi nu cumbidia ini néhivi, te cuadu-ne,
dandu seguru cundoo stnd-né naa stnaha-ne, te
quida stnd-ne nsidanuu clase chuun co-ndiaa.
17 Doco nu nchichi ndisa-nda quidd mii-ya ia
ansivi, dandu RAa-sani ndu-ii saxinitnuni-nda
ndua, te tutha-nda cundoo mani-nda; ma dana-nda.
Cahan vil stna-nda xi nehivi, te cundehé ndahvi
stnaha stnd-nda, vachi vaha ini-nda, iin-ni cdhan
ndaa-nda nacua id iin chuun, ma danani uun-nda.

18 Cunaha-nsia, nud cuni-nda cunduu-nda néhivi
quida vii ndisa, dandu vivii-ni ni cahan-nda xi
Nanitnaha-nda saha-na cundoo mani nsidaa-nda,
vachi ducan queama na ian chihi-nda iin tata vaha,
dandu después ndanchito iin cosecha ndiaha.

4

Masa cdandisa-nda cunchicun-nda modo xi Auhivi
yoho

1 Dava-nsia indéhe uhi stnaha-nsia, te naa
stnahd stna-nsia. Pues, ¢ndia disaha-xi i{S\\ ngén,
te dacd ma saxinitnuni-nsia. 2 Xiho-nsia ifiaha, te
nu ma cui nihi-nsiafna, dandu (cuni-nsia) ndanuhu
néhivi (icdmi xan). Te nd cumbidia stnahd ini-nsia
saha ifaha, te ma culi nihi stna-nsiafna, dandu naa
stnaha-nsid, te cahan ndiaa stnaha stna-nsia. Doco
¢indu chuun cé-icimi-nsia fia-ndud xiho-nsiama?
Divi saha-fa co-xican tahvi-nsiafia nuu mii-ya.
3 Te mate ni cdcan tahvi-nsid nuu-yd, doco ma
nihi-nsiafia, vachi mal xican-nsia, cutu cuni-nsia
iflaha saha-fa quida ndevaha-nsia nacua cudii ini
mii-nsid. 4 iNdahvi-nsia! ;Indu chuun nchicun-nsia
Na-c6-ndia ica-nsia? ¢A c6-inahd-nsid fa-ma vaha
candisd-nda cunchicun-nda modo xi fiuhivi yoho,
vachi ducdn qued na ian c6-ndod vaha ga-nda
xi Dios? > Te ducén cachi stnd tutu ii; “Sani
nihitdhvi-nda nuu Dios fia-coo Espiritu 11 xi-ya
ini anima-nda, te mani cudha-nda nuu Ya-ii ma;
fayucandud, co-cuni dahuun-ya cunihnu ini-nda
inga ifiaha cunchicun-nda”. Te cunaha-nsia, madi
Uun-ni cachi tutu ii ma ducdn, (la-ndda ndua).
6 Doco Dios, chica cuaha gracia sdhatahvi-ydndo.

Nayucandud, doho cachi stna tutu ii: “Dios, sadi-ya
nuu nsidaa néhivi nducuéhé, doco néhivi ni-
hnu nddhvi ini-xi, sdhatahvi-yané gracia xi-ya”.
7 NayUCéndué, ni cunini-nda nsidaa fia-ndud dan-
dacu-y4, doco fia-ndua cuni fia-malu, c00; iin-ni
masa cudha-nda cundee-si nuu-nda, vachi nu masa
cudha-nda quida-si ducan, dandu icimi-si cunu-si
nuu-nda. & Xifiuhu tnatuu-nda nuu Dios, dandu
mii-ya, chicd cuyatni stnd-ya nuu ndohd. Te nu
14 cuachi-nda, dandu xifiuhu nsidandoo-nda an-

ima-nda na ian ndaha-nda. Te nu ul ichi ndua
nchicun-nda, dandu xifiuhu ndoo stnd anima-nda.

9 (Vachi nu ia falta xi-nda, dandu chica vaha) ni
dandohé-nda mii-nda, te cundoo-nda tnunsi ini,
te cuacu cuaha-nda (saha cuachi-nda). Xinuhu
cuhuun ini-nda sahajan; masa cudii ga ini-nda,
ni masa cudcu ga-nda; coo. Xifiuvhu cundoo-nda
tnunsi ini, 10 te cucahan nuu-nda nuu Stoho-nda
Sefior. Cuisi nu ducdan, dandu nihi-nda nduviil ta
anima-nda quida-ya.

Masa cuitnithu stnaha-nda

11 N&ni, masa cdhan-nda diqui fianitnaha-nda,
vachi nuniquida-nda ducdn, te Xitnuhu tnaha-nda,
dandu fia-sani cahan-nda diqui stnd ley xi mii-ya
ndud, te ducan queama na ian xitnuhu stna-nda
ley ma. Te nu Xitnuhu-nda ley ma, dandu co-nduu
ga-nda ana chivaha xan; c00, ana Xitnuhu Xan
nduu-nda. 12 Cunaha-nsid, mindaa mii-ya nduu
ana ni saha xi ley 1i, te imindaa-ya nduu stnd ana
icumi nsidandaa xi saha falta xi iin iin-nda. C00
ni-iin ana cachi a cacu-nda, 4 cod, cuisi mii-ya.
Nayucandua, ¢ana tuxiini-nda nduu-nda te xitnuhu
stnaha-nda ducdan?



SANTIAGO 4:13 xii SANTIAGO 5:4

Co-indhd-nda nansa cuahan cuu xi-nda tnaa ida
13 Cunini vaha mii-nsia necuachl cahan ndee
gua. Vachi cachi dava-nsia vichi 0 tnaa cihuin-nsia

inga fiuu cundoo-nsia yucan iin cuia, te cuiin-nsia,
te nadico-nsid, nsidacuaha-nsia dihun xi-nsia ca-
han-nsid. 14 Doco ni c6-indhd-nsid@ nansa cuu
Xi-nsia tnaa ida. Vachi vida xi-nda, (yachi nsiha)
nahi viconuhu. Iin ratu tii ia’, dandu coo ca'.

15 Nayucandud, ndid ica-nda cachi-nda: “Pues,
nu ducan cuni Stoho-nda Sefor, dandisa cuti-
acu-nda, te 0 nu cudii ini-ya, dandu doho te dohd
quida-nda”. 16 Doco mii-nsid, ¢nansa quida-nsia
vichi? Ndee gad cdhan-nsia. Mii-nsid nduu-nsia
mii-nsia cahan-nsia. Doco ma vaha cahan-nda
ducan. 17 Nayucandua (nsinuu ini-nsia pal-
abra yohd): nu indhd-ndda nansa ndia ica-nda
quida-nda, te c6-quida-ndafia, dandu cuachi ndua.

S

Na-ndud ni cachi Santiago xineécuachi cuicamalu

1 Cunini vaha nsidaa mii-nsid nécuachi cuica.
Chica vaha cuacu-nsia, te cundoo-nsia tnunsi ini,
vachi sa-itid tnindoho nahnt diqui-nsia. 2 Vachi
nsidaa Na-cuica-nsia, sani cuchicueha; nsidaa
sicoto vico xi-nsid, sani cusiquidia. 3 Nsidaa
oro xi plata xi-nsia, dihun chictehe sanl nan-
dua; sanl nana ditnu-fia. Te divi fia-jaan cun-
duu testigu fia-cundaa ini nehivli (conl quida
vii-nsid), te ducan icumi quea na ian sani saxi
stna ditnu dihun ma ica-nsia, na ian ni Xixin
cufiu-nsia ni quidama (fia-cuaha gua tnundoho
cucumi-nsia), vachi ydha ga sani caya fa-ndua
icimi-nsia nihi-nsid quivi Xinu tiempu. 4 Te peodn



SANTIAGO 5:5 xiii SANTIAGO 5:10

ndahvi ni ndanihi xi cosecha xi-nsia, ni dandahvi
uun-nsiane, vachi coni saha-nsiane raya Xxi-ne
nacua ndia ica-nsia, fayucandua, raya xi-ne ma,
na ian ndahi stna-na, te tiacu stna Stoho-nda
Sefior, inini-yad quida pedn ma reclamu nuu-ya.
Te cunaha-nsia, cuaha ga mil soldadu dandacu-ya
nuu-xi. 5 Vico ga sani sandoo-nsia fiuhivi yoho;
cuisi gustu xi mii-nsia sani quida-nsia. Doco nahi
quisi sani nei, te ni ndundatnu-si, ducan nduu
stna-nsia; te vichi sanl saa meru quivl cui-nsia.
6 Vachi tuha stnd-nsia canicuachi-nsia saha néhivi
ndacuisl ini-xi, te saha yuhu-nsia xihi-ne; mientras
mii-né, co- nanducu -né nansa chindee-né mii-né.

Masa cuhutn ini-nda, vachi sa-itutt naxicocuiin
Jesus

7 Néni, iin-ni ni quidédndéé ini-nda décuéndeé saa
quivi naxicocuiin Stoho-nda Sefior. Quida-nda na
quida iin néhivl campu, ndiatd-né ndé cuun davi
nuu, (dandu xitu-né); daani ndiatu cuéyaa-ne
décuéndé cuun davl dénsihi saha-nia ducan
cuida ndiaha viu xi-ne. 8 Te divi ducédn stna
ndoho, xifiuhu cundiatu cuéyaa-nda decuende
naxicoculin Stoho-nda Sefior. Nayucandua, vichi
xifivhu nacuahandee ini-nda, vachi sa-ituu-ya
ndixi-ya. 9 Te masa cdhan cuachi-nda saha
compafieru-nda, fdni, vachi na ducdn, dandu
icumi-yd danani-yando, te cunaha-nsid, sani
cuyatni ndisa quivi nsidandaa-ya saha-nda.
10 Xifiuhu nsinuu stna ini-nsia nansa ni cuu xi
necuachi sanaha ni sacahan cuenta xi Stoho-nda
Sefior, cuaha ga ni dandoho nehivi-né, doco iin-ni
ni quidandee ini-né. Nayucandud, nacua ni quida
nécuachima, ducan ni quida stnd ndohd vichi,

fidni, 11 vachi ndiaha ga ni quida-ne ni quidandee
ga ini-né. Te inahd stnd-nda nansa ni cuu xi
nécuachl sanaha nani Job, iin-ni ni quidandee stna
ini-né, dandu después ni quee vii (fia-ndua ni
cuu xi-né), vachi ni chindee Stoho-nda Sefior-ne.
Nayucanduda, naha claru tuha ndisa Dios cuhi
ini-yando te cundehé ndahvi stna-yando.

12 Masa nunca chinaha-nda Dios, fiani. Chuun
cahni ndud masa quidd-ndd ducdn. Ni masa
ndacucahan stna-nda ansivi, 0 fiuhivi. C04. Ni-iin
xichi masa chindhda-nda ducan. Co0’; vachi nu ni
cachi-nda “Jaan”, dandu divi ni cundud, te 0 nu
ni cachi-nda “Co¢”, divi fia-jaan ni cunduu stna'.
Ducan ni quida-nda sdha” masa nihi-nda castigu
nuu-ya.

13 N1 i4 tnundoho yaha-nda, dandu xifiuhu cacan
tahvi-nda nuu-yd. Te nu cudil ini-nda, dandu
coto-nda alabanza xi-ya. 14 Te nu cuhi-nda,
dandu cana-nda nécuachi sahnu ndiaa xi nehivi
Xi Dios quixi-ne caquin-né sefia aceite dini-nda,
te cacan tahvi-né nuu-ya saha-nda, ndacucahan-né
quivi Stoho-nda Sefior. 15 Te nu xinindisd-nda na
Xican tahvi-né, dandu cacu-nda nuu cuehé ma,
vachi icimi-nda nduvaha-nda quida-ya. Te nu ia
stnd cuachi ni quida-nda, dandu cuicahnu stna
ini-ya saha-nda. 16 Naylucandud, ni ndhma-nda
falta xi-nda nuu Nanitnaha-nda, te cacan tahvi
stnaha-nda saha-nda saha-fia nduvaha-nda
quida-ya. Vachi iin nehivi vaha, cuaha ga ndiaa
na xican tahvi-né nuu Dios; cuaha ga chindéa.
171in casu nduu Elias sanaha. Iin néhivi fiuhivi nahi
ndoho ni sanduu stna-ne, te ni xXican tahvi-né nuu
Dios fia-masa cuun davi. Te ndisa, ni yaha uni cuia

dava, te cOnl citn ni-iin davi. 18 Daani, tucu tu ni
Xican tahvi-né nuu-y4, te ni ndesaha tu davi, vatuni
ni cana tu itu.

19 Nu i4 iin compafieru-nda ni tucu iin ichi
co6-nduu na-ndaa, dandu ni cdhan-nda xi-né ama
naxicocuiin-neé ichi vdha, fidni. 20 Vachi cu-
naha-nsia, nu ni cahan-nda xi iin neécuachi ni tucu
ichi cudachi, te nihi-nda natnahnu-ne ichi vaha,
dandu ndiaha ga queama, vachi saha ndoho sani
cacu anima-né, ma sda ga anima-ne cuia; mate
cuaha ga cuachi-ne ni ia, doco saha palabra xi-nda
sani ndutu nsidaama.

